
Врз основа на член 22 точка 1 од Законот за локална самоуправа („Службен
весник на РМ“ бр.5/02), членот 17 став 1 од Законот за просторно и урбанистичко
планирање („Службен весник на РМ“ бр.51.05; 137/07; 91/09; 124/10; 18/11 и 53/11) и
член 14 од Статутот на општината Крива Паланка („Службен гласник на општината
Крива Паланка“ бр.8/2010), Советот на општината Крива Паланка на седницата
одржана на 30.11.2012 год. донесе

П Р О Г Р А М А
За изработка на урбанистички планови и локална урбанистичка планска

документација во општината Крива Паланка за 2013 г.

Годишната програма за изработка на урбанистички планови и локална
урбанистичка планска документација претставува своевидна рамка на приоритетите
во областа на урбаното живеење, а пред се таа е произлезена од потребите и
проблемите на локалната заедница, како и развојната стратегија на општината
Крива Паланка.

Навременото донесување на планска документација за потребите на
урбаното и руралното подрачје е неопходно и приоритетно во развојниот процес на
општината Крива Паланка. Во спротивно се иницираат и создаваат низа урбани и
социјално-економски негативни последици врз целокупниот живот на заедницата.

I. Преглед на урбанистички планови кои се во фаза на изработка
(донесување):

• Генерален урбанистички план на градот Крива Паланка во рамките на
К.О.Крива Паланка;

• Измени и дополнување на ДУП лев брег со граница која започнува од
Соларски мост и оди кон североисток по улицата „Св. Јоаким Осоговски“ до
влезот во „стар зелен пазар“, свртува и влегува во стар зелен пазар и доаѓа
до улицата „Илинденска“, потоа продолжува по улицата„Илинденска“ и доаѓа
до патеката за пристап до кејот на Крива Река (до управната зграда на
ЈП„Комуналец“), свртува и оди по коритото на Крива Река и по течението
доаѓа до излезот од коритото кај нов зелен пазар, излегува на ул.„Св.Јоаким
Осоговски“, оди кон исток и доаѓа до границата на урбаниот опфат, потоа оди
кон југоисток и доаѓа до старите градски гробишта, поминува покрај нив и
доаѓа до ул.„Јане Сандански“ и продолжува по истата и доаѓа до мостот на
долот „Нимулија“ свртува кон југ и оди узводно покрај долот и доаѓа до кракот
на ул.„Прохор Пчински“, потоа свртува кон североисток и оди по кракот до
вадата од „Маневци“, продолжува по вадата и доаѓа до дворното место на
црквата „Св.Димитрија“, свртува кон запад и оди по катастарската граница на
дворното место и излегува на ул.„Јане Сандански“ и продолжува по истата и
доаѓа до ул.„Борис Трајковски“, оди по улицата кон исток и доаѓа до ул.„11-ти
Октомври“, свртува кон север и доаѓа до „Соларски мост“;

• Изработка на измени и дополнување на ДУП за урбан блок „Автобуска
станица“

• Изработка на измени и дополнување на ДУП на локалитетот од Бензинска
пумпа до ул.„17-та МУБ“ помеѓу ул.„Св. Јоаким Осоговски“ и улица „д-р Наско
Тамбурков“;

• Изработка на измени и дополнување на ДУП на град Крива Паланка (десен
брег) на локалитетот од Осички мост по улица „Партизанска“, улица„8-ми
Септември“, Крива Река, обиколниот пат М2 и доаѓа до Осички мост;

• Изработка на ДУП-лев брег на локалитет од касарна до раскрсница со
магистрален пат М2, помеѓу Крива Река и ул.„Св. Јоаким Осоговски“ и дел од
урбан блок 11 помеѓу ул.„Св. Јоаким Осоговски и ул.„Кочо Рацин“;



• Изработка на урбанистички план вон населено место за локалитет „до
ловечка куќа“ во Калин Камен“;

• Изработка на урбанистички план вон населено место за локалитет „Дервен“
К.О. Варовиште и К.О.Жидилово;

• Изработка на измени и дополнување на урбанистички план во село
Конопница.

II. Преглед на локална урбанистичка планска документација кои се во
фаза на изработка и донесување:

• Изработка на локална урбанистичка планска документација за изградба на
објекти за спорт и рекреација на локалитетот Калин Камен, место викано „кај
ловечка куќа“ на к.п.бр.5359 во К.О. Кркља;

• Изработка на локална урбанистичка планска документација за изградба на
хотел на локалитет Калин Камен. место викано „кај хангари“ на к.п.бр.475 во
К.О. Б“с;

• Изработка на локална урбанистичка планска документација за изградба на
хотел на локалитетот Калин Камен, место викано „кај езерце“ на к.п.бр.5382
во К.О. Кркља;

• Изработка на локална урбанистичка планска документација за изградба за
спорт и рекреација на локалитетот Калин Камен, место викано „Царев врв“ на
к.п.бр.1345 во К.О. Костур;

• Изработка на локална урбанистичка планска документација за изградба на
рекреативен комплекс мотел и базен на к.п.бр.1/2 во К.О. Варовиште;

• Изработка на локална урбанистичка планска докумнетација за изградба на
објект мотел со бензинска пумпа на локалитет „Крива Река“ м.в. Топилиште
к.п.бр.566 во К.О. Дрење.

За горенаведените урбанистички планови и локални урбанистички плански
документации кои се започнати со изработка и во 2013 година ќе продолжи
постапката за изработка и нивно донесување.

Урбанистички планови за кои треба да започне постапката за изработка и
нивно донесување во 2013 година се следните:

А.  Детални урбанистички планови

1. Детален урбанистички план за град Крива Паланка (десен брег);
2. Изработка на измени и дополнување на ДУП на локалитет во населба

„Трештен дол“ на завршетокот на ул.„Ратко Минев“ за обезбедување на
пристап;

3. Изработка на измени и дополнување на ДУП „Цонев Рид“;
4. Изработка на измени и дополнување на ДУП за населба „Грамаѓе“ до

поранешниот магацин на „Крива река“;
5. Изработка на ДУП за населба Грамаѓе на локалитет кај сепарација на

АД„Пелагонија“
6. Изработка на ДУП за населба Грамаѓе на локалитет кај Станица за

технички преглед;
7. Изработка на измени и дополнување на ДУП за ул.„11-ти Октомври“.
8. Изработка на измени и дополнување на урбанистички план за с.
Конопница;
9.    Изработка на измени и дополнување на урбанистички план за с. Узем;
10. Изработка на измени и дополнување на урбанистички план за с.
Варовиште;
11. Изработка на измени и дополнување на урбанистички план за с.
Добровница;



12. Изработка на измени и дополнување на урбанистички план за с. Кркља;
13. Изработка на измени и дополнување на Детален урбанистички план за
урбан блок „Единство“ во Крива Паланка;
14. Изработка на измени и дополнување на Детален урбанистички план за
урбан блок „Житен магацин“ во Крива Паланка.
15. Изработка на измени и дополнување на Детален урбанистички план за
урбан блок „Бегови бавчи“-Крива Паланка.

Б.  Изработка на локална урбанистичка планска документација

-Изработка на локална урбанистичка планска документација за изградба
на хотел на к.п.бр.379 во К.О. Б„с во општината Кр.Паланка.

-Локалната урбанистичка планска документација ќе се изработува на
одобрена иницијатива на правно или физичко лице за градот Крива Паланка каде
што нема ДУП и за останатите населени места во општината Крива Паланка за кои
нема урбанистички планови;

-Границата и содржината  на урбанистичките планови и локалната
урбанистичка планска документација се утврдуваат со планска програма.

II. Финансирање и изработка на урбанистички планови

Генералниот урбанистички план на градот Крива Паланка и  Деталниот
урбанистички план на градот Крива Паланка (десен брег) во износ од 7.200.000,оо
денари предвидено е да бидат финансирани од Буџетот на Владата на Република
Македонија.

Општината Крива Паланка според оваа Програма ќе ги финансира
следните урбанистички планови:

1. Генерален урбанистички план за урбан блок „касарна до раскрсница“ за
што се потребни средства  од 200.000,оо денари;

2. Детален урбанистички план на локалитет на „централно градско
подрачје“„ за што се потребни средства од 400.000,оо ден.;

3. Детален урбанистички план за урбан блок „Автобуска станица“ за што се
потребни средства во износ од 300.000,оо денари;

4. Детален урбанистички план за локалитет „од касарна до раскрсница со
магистрален пат М2“ за што се потребни средства во износ од 480.000,оо
денари:

5. Урбанистички план вон населено место за локалитет на „Калин Камен“ за
што се потребни средства во износ од 350.000,оо ден.

6. За изработка на локална урбанистичка планска документација во
општината Крива Паланка кои ќе ги финансира општината Крива
Паланка потребни се средства во износ од 600.00,оо денари.

Останатите измени и дополнувања на ДУП и локалната урбанистичка
планска документација за градот Крива Паланка и селата предвидени со оваа
планска програма ќе бидат финансирани од заинтересирани правни и физички лица
согласно член 17 од Законот за просторно и урбанистичко планирање („Службен
весник на РМ„ бр.51/05; 137/07; 91/09; 124/10; 18/11 и 53/11).

Бр. 07-3586/25 СОВЕТ НА ОПШТИНА КРИВА ПАЛАНКА
од 30.11.2012 Претседател

Крива Паланка Милка Митовска


